
Stjórn KJALAR ákvað á fundi sínum 9. 
mars 2012 að leggja eftirfarandi tillögur 
fyrir aðalfund til samþykktar.

1. Tillaga um félagsgjöld:
Stjórn KJALAR leggur til að félagsgjöld verði óbreytt frá því sem 
nú er þ.e.a.s. 1% af öllum launum.

2. Tillaga um gjald í Vinnudeilusjóð:
Stjórn KJALAR leggur til að gjald í Vinnudeilusjóð verði 3% af 
félags-gjaldi að frádregnum gjöldum til BSRB.

3. Tillaga um gjald í Áfallasjóð:
Stjórn KJALAR leggur til að gjald í Áfallasjóð verði 0,5% af 
félagsgjaldi að frádregnum gjöldum til BSRB.

4. Tillaga um framlag úr Orlofssjóði til  
    félagssjóðs:
Stjórn KJALAR leggur til að Orlofssjóður greiði 7% af orlofs-
sjóðsgjöldum til félagssjóðs til að mæta kostnaði af rekstri  
orlofssjóðs.

5. Tillaga um félagsgjald starfsmanna sem starfa 
    á grundvelli laga um kjarasamninga opinberra 
    starfsmanna.
Stjórn KJALAR leggur til að þeim embættismönnum sem starfa 
á grundvelli laga um kjarasamninga opinberra starfsmanna 
nr. 94/1986 og eru án kjarasamnings fái aðild að félaginu. 
Félagsgjald verði 2,11% sem skiptist í alla sjóði félagsins eftir 
ákvæðum þeirra þar um.

6. Tillögur stjórnar um kjör fulltrúa á 43. þing 
    BSRB 10. 11. og 12. október 2012.
Aðalfulltrúar:    Arna Jakobína Björnsdóttir

Bára Garðarsdóttir 
Guðbjörg Antonsdóttir 
Kristín Sigurðardóttir 
Ingunn Jóhannesdóttir
Hulda Magnúsardóttir 
Sævar Herbertsson 
Haraldur Tryggvason
Guðrún Siglaugsdóttir  
Inga Birna Tryggvadóttir

  1. varamaður Filippía Ingólfsdóttir
  2. varamaður Jórunn Guðsteinsdóttir 
  3. varamaður Guðrún Ingvadóttir 
  4. varamaður Sigurbjörg Björnsdóttir
  5. varamaður Eiður Sigurðsson
  6. varamaður Arnheiður Hallgrímsdóttir
  7. varamaður Steinunn Jóna Sævaldsdóttir
  8. varamaður Lára Guðný Þorvaldsdóttir 
  9. varamaður Hildur Larsen
10. varamaður Magnús Jóhannesson



Aðalfundur KJALAR stéttarfélags 

starfsmanna í almannaþjónustu var 

haldinn í Hamri, Menningarhúsinu 

Hofi á Akureyri, þann 24. mars 2011. 

Við setningu fundarins var tilkynnt 

að félagið hefði orðið 70 ára þann  

2. mars 2011 þar sem Starfsmanna-

félag Akureyrarbæjar hefði verið 

stofnað þá. Starfsmannafélag Siglu-

fjarðarkaupstaðar hefði orðið 70 ára 

11. janúar 2011. 

Alls mættu 95 manns á aðalfundinn og 

félagsfundi sem haldnir voru í vikunni 

áður, á Dalvík, Siglufirði, Blönduósi og í 

Borgarnesi þar sem málefni aðalfundar og 

félagsstarfið almennt voru til umræðu. 

Happdrættisvinningur var dreginn út á 

öllum fundunum og var vinningurinn dvöl í 

orlofshúsi yfir vetrarmánuðina ásamt 

páskaeggi eða konfekti. Hagnaður félagsins 

á árinu 2010 var kr. 1.682.735 að teknu 

tilliti til fjármagnstekna og fjármagns- 

gjalda. Starfsemi félagsins var svipuð og 

undanfarin ár. Hagnaður orlofsjóðsins var 

kr. 2.586.163 að teknu tilliti til fjármagns-

tekna og fjármagnsgjalda.  

Þá var ný stjórn kosin en auglýst  

var eftir framboði en engar tilnefningar 

bárust svo listi uppstillingarnefndar var  

því sjálfkjörinn. Formaður var kjörinn Arna 

Jakobína Björnsdóttir, vinnustaður: skrif-

stofa KJALAR. Stjórn kom síðan saman í 

maí og skipti með sér verkum og varafor-

maður er Guðbjörg Antonsdóttir, vinnu-

staður: Dalbær Dalvík; ritari Hulda Magnús-

ardóttir, vinnustaður: Ráðhús Fjallabyggðar 

Siglufirði; gjaldkeri Ingunn Jóhannesdóttir, 

vinnustaður: íþróttamannvirkin í Borgar-

byggð; meðstjórnendur Bára Garðars- 

dóttir, vinnustaður: Heilbrigðisstofnunin  

á Hvammstanga; Kristín Sigurðardóttir, 

vinnustaður: Fasteignir Akureyrarbæjar; 

Sævar Herbertsson, vinnustaður: Norður-

orka hf. Varamenn eru þau Jórunn Guð-

steinsdóttir, vinnustaður: Íþróttamann-

virkin í Borgarbyggð og Haraldur Tryggva-

son, vinnustaður: Hlíðarfjall Akureyri. 

Kjörinn endurskoðandi og skoðunar-

menn reikninga og varamenn: Ragnar 

Jóhann Jónsson, lögg. endurskoðandi Del. 

og Touche hf.; skoðunarmenn Sigurbjörg 

Haraldsdóttir, STAK-deild og Jóhanna 

Sigurðardóttir, STAK-deild. Varamenn 

Margrét Einarsdóttir, FOSHÚN-deild og 

Hörður Þór Hjálmarsson, Siglufjarðardeild. 

Kjörstjórn var kjörin og eru aðalmenn 

Guðrún Hrönn Tómasdóttir, Dalvíkur-

byggðardeild; Guðrún Freysteinsdóttur, 

STAK-deild; Regína Þorbjörg Reginsdóttir, 

STAK-deild og varamaður Baldur Tómas-

son, Borgarbyggð. 

Stjórn Vinnudeilusjóðs var kjörin en 

gjaldkeri félagsins hverju sinni er sjálf-

kjörinn. Aðalmenn eru þau Kristín Sig-

urðardóttir, STAK-deild og Jón Hansen, 

STAK-deild og varamaður Ingvar Páll 

Jóhannsson, Dalvíkurbyggðardeild. 

Tillaga um að félagsgjald félagsmanna 

verði 1% af öllum launum var samþykkt og 

skipting þess í sjóði félagsins, þ.e. Áfalla-

sjóð og Vinnudeilusjóð, eftir að gjald til 

BSRB hefur verið tekið af en það er 0,33%. 

Málefni Fræðslusjóðsins voru tekin fyrir 

en fram kom að hagnaður sjóðsins var 

1.438.756,00, að teknu tilliti til fjármagns-

tekna og fjármagnsgjalda. Þá skilaði Vinnu-

deilusjóður hagnaði sem nam kr. 3.196.390, 

að teknu tilliti til fjármagnstekna og fjár-

magnsgjalda. 

Undir liðnum önnur mál var staða 

bankareikninga félagsins rædd, rætt var 

um íbúð á Vestfjörðum og síðan þakkaði 

trúnaðarmaður fyrir námskeið sem trún-

aðarmönnum er boðið að sækja. 

Að fundi loknum var öllum fundar- 

mönnum boðið að þiggja kvöldverð í boði 

félagsins á efri hæð hússins. Það mæltist 

vel fyrir hjá fundarmönnum sem skemmtu 

sér vel og nutu veitinganna. 

Stjórnarstarfið
Stjórnin hefur haldið sjö stjórnarfundi á 

árinu og þar af var vinnudagur haldinn á 

Siglufirði í september þar sem farið var yfir 

málefni félagsins. Það helsta sem stjórnin 

gerði fyrir utan að skipa í nefndir og ráð 

félagsins voru kjaraumræður, samantekt 

um lífeyrisgreiðslur og skuldbindingu 

sjóðanna var rædd, ákveðið að taka þátt í 

kjarakönnun sem BSRB mun halda utan 

um, ákveðið að vera í norrænu samstarfi 

(nánar síðar í blaðinu) ákveðið að kaupa 

orlofsíbúð í Reykjavík í stað þess að vera 

með leiguíbúð, ákveðið að setja skrifstofu-

húsnæðið að Ráðhústorgi 2 á Akureyri á 

söluskrá og kanna áhugann þar sem að-

gegni er ekki gott og félagið að verða eitt 

eftir í húsinu og erfitt er um samstarf 

vegna viðhalds, endurbætur á húsum í 

Munaðarnesi hafa verið á dagskrá oftar en 

einu sinni en enginn ákvörðun komin enn-

Trúnaðarmenn á námskeiði 7. og 8. nóvember 2011. 



þá, úthlutað styrkjum til Mæðrastyrks-

nefndar á Akureyri kr. 115.000, Rauða 

kross deilda á Siglufirði, Blönduósi, 

Hvammstanga og Borgarnesi, styrkur til 

Dalvíkurdeildar fór til einstaklings kr. 

15.000 á hverja deild, styrkur til uppbygg-

ingar á Haítí – Pétur Guðjónsson kr. 50.000. 

Fulltrúar stjórnar hafa setið aðalfund 

BSRB og Styrktarsjóðs BSRB. Hafinn er 

undirbúningur að nýrri stefnumótun 

félagsins á grundvelli umræðu innan BSRB 

sem er um að styrkja samstarf milli aðildar-

félaganna. 

Um félagið
Skrifstofan og félagsmenn
Skrifstofa KJALAR er við Ráðhústorg á 

Akureyri og er opin daglega frá 10:00 til 

16:00 en vinnutími starfsmanna er sveigjan-

legur frá 08:00 til 17:00.

Kjarninn í daglegu starfi skrifstofunnar 

er leiðsögn og upplýsingaþjónusta til 

félagsmanna varðandi kjarasamninga og 

réttindamál, enda er það meginhlutverk 

skrifstofunnar að gæta hagsmuna félags-

manna og standa vörð um réttindi þeirra. 

Skrifstofan sér um greiðslur úr Fræðslusjóði 

og Mannauðssjóði KJALAR og annast 

útleigu fyrir orlofssjóð á þeim úrræðum 

sem hann hefur upp á að bjóða. 

Formaður félagsins, Arna Jakobína 

Björnsdóttir, er í 100% starfi og auk henn-

ar starfar Margrét Árnadóttir fulltrúi einnig 

í 100% starfi. 

Reksturinn í tölum
Tekjur félagssjóðs á árinu 2011 námu kr. 

29.247.286, samanborið við kr. 28.014.466 

árið 2010. Gjöld námu kr. 28.187.539 sam-

anborið við kr. 27.596.019 árið 2010. Eftir 

að tekið hefur verið tillit til fjármagnsliða 

er hagnaður félagssjóðs á árinu 2011 kr. 

2.113.790, samanborið við kr. 1.682.735 

árið áður. 

Félagssjóður er sjóður sem er fjármagn-

aður með einu prósenti félagsgjalds félags-

manns af öllum launum. Ekki er gert ráð 

fyrir breytingum á gjaldinu á aðalfundi 

félagsins fyrir árið 2012, en félagsgjald er 

ákveðið á aðalfundi ár hvert. 

Félagsmenn KJALAR þann 1. janúar 

2012 voru 871 talsins. Þar af voru starfs-

menn sveitarfélaga 538, ríkisstarfsmenn 

231 og starfsmenn annarra vinnuveitenda 

102.

Kjarasamningagerð
Allir kjarasamningar félagsins höfðu verið 

lausir frá 30. nóvember 2010 og samningur 

við Norðurorku hf. varð laus þann 31. 

desember 2010. Viðræður fóru hægt af 

stað og var mikið rætt og skoðað. Fengum 

við nokkuð skýr svör um að ekki yrði 

gerður kjarasamningur við okkur á undan 

kjarasamningum á almenna vinnumark-

aðnum. Ekki var almenn ánægja með það 

þar sem við vorum ekki viðsemjendur við 

það samningaborð þar sem gefið var í skyn 

að línur yrðu lagðar. 

Kjarasamningur við ríkið
Ekki náðist samstaða aðildarfélag innan 

BSRB við gerð kjarasamninga sem stjórn 

og samninganefnd KJALAR voru þó tilbúin 

til að skoða þar sem aðstæður þóttu það 

sérstakar. Því fór það þannig að eftir að 

SFR hafði skrifað undir kjarasamning við 

ríkið fylgdum við í kjölfarið og skrifuðu 

Skýr. 2011 2010

Félagsgjöld og iðgjöld ...................................................................... 26.164.953 25.115.263 

Aðrar tekjur ....................................................................................... 3.082.333 2.899.203 
Félagsgjöld og framlög .................................................................... (7.321.484) (6.673.108)
Fundarhöld og félagsstarf ............................................................... (5.479.785) (5.328.924)
Laun og launatengd gjöld ................................................................ 3 (10.870.862) (10.468.382)
Skrifstofu- og stjórnunarkostnaður ............................................... (2.677.761) (2.670.119)
Annar rekstrarkostnaður ................................................................. (1.395.910) (1.924.317)
Afskriftir fastafjármuna ................................................................... 5 (441.737) (537.771)

Rekstrarhagnaður 1.059.747 411.845 

Fjármunatekjur ................................................................................. 1.334.605 1.578.774 
Fjármagnsgjöld ................................................................................. (280.562) (307.884)

4 1.054.043 1.270.890 

Hagnaður ársins 2.113.790 1.682.735 

Rekstrarreikningur ársins 2011

Trúnaðarmenn á námskeiði 22. til 24 mars 2011. 

fulltrúar KJALAR, þær Arna Jakobína, 

Guðrún Siglaugsdóttir og Eygerður Þor-

valdsdóttir, undir kjarasamning við ríkið 

þann 30. maí 2011. 

Helstu atriði samningsins eru að gildis-

tími er frá 1. maí 2011 til 31. mars 2014. 

Launahækkanir verða krónutöluhækkun 

eða prósentuhækkun eftir því hvor leiðin 

skilar félagsmönnum hagstæðari niður-

stöðu. Þannig er félagsmönnum tryggð að 

lágmarki 12.000 kr. eða 4,25% hækkun 

þann 1. júní 2011, að lágmarki 11.000 kr. 

eða 3,50% hækkun þann 1. mars 2012 og 

11.000 kr. að lágmarki eða 3,25% þann  

1. mars 2013. Samningurinn gerir einnig 

ráð fyrir 50.000.- eingreiðslu Einnig kemur 

til kr. 38.000 eingreiðsla þann 1. mars 2014 

fyrir þá sem eru í fullu starfi í janúar 2014 

og hlutfallslega fyrir þá sem eru í hlutas-

tarfi. Í samningnum er auk þess að finna 

leiðréttingar er snúa að vaktavinnufólki og 

fleirum. Orlofsuppbót árið 2011 verður kr. 

26.900 + 10.000 kr. álag. Árið 2012 verður 

það kr. 27.800. Árið 2013 verður það  

kr. 28.700. Persónuuppbót í desember 

2011 verður kr. 49.000 + 15.000 kr. álag. 

Árið 2012 verður hún kr. 50.700 og árið 

2013  kr. 52.300. Ekkert þak verður á  

fjölda frídaga í stað yfirvinnugreiðslu og 

mismunur greiddur út við næstu útborgun. 

Greiðsla á 25 mín. vaktavinnumanns verður 

alltaf greidd sem eftirvinna. Fæðisfé verður 

greitt til vaktavinnufólks þegar matstofa  

er ekki opin. Bótauppgjör vegna líkams-  

og munatjóns mun verða í samræmi við lög 

sem gilda fyrir lögreglu. 

Á kjörskrá voru 214 félagsmenn (ríkis-

starfsmenn) en þar af kusu 162 eða 76%. 

Já sögðu 144 eða 89%, nei sögðu 9 eða 

5,5%. Auðir og ógildir seðlar voru 9 eða 

5,5%. Kjarasamningurinn var því sam-

þykktur með 89% greiddra atkvæða. Mjög 

góð þátttaka var í kosningunni meðal ríkis-

starfsmanna; mun betri en hjá öðrum 

félögum. Trúnaðarmenn sáu um kynningu 

samningsins og hvöttu félagsmenn til að 

nýta sér atkvæðarétt sinn. 

Kjarasamningar við  
Norðurorku hf.
Þann 24. júní 2011 var gengið frá kjara-

samningi við Norðurorku hf. Kjarasamn-

ingurinn er á svipuðum nótum og samning-

arnir sem aðilar á almennum markaði 

gerðu og gildir frá 1. maí 2011 til 31. janúar 

2014. Þannig er félagsmönnum tryggð að 

lágmarki 4,25% hækkun þann 1. júní 2011, 

að lágmarki 3,50% hækkun þann 1. mars 

2012 og að lágmarki 3,25% þann 1. mars 

2013. Samningurinn gerir einnig ráð fyrir 

50.000 kr. eingreiðslu sem og sérstöku 

álagi, kr. 10.000, á orlofsuppbót og kr. 

15.000 á desemberuppbót árið 2011. 

Einnig er gert ráð fyrir hækkun á orlofs- og 

desemberuppbót. Í samningnum er auk 

þess að finna leiðréttingar er snúa að 

ávinnslu orlofsstunda, fríi í stað yfirvinnu 

og endurmenntun bílstjóra. Í samninganef-

ndinni voru auk Örnu Jakobínu þeir Páll 

Jóhannesson og Sævar Herbertsson. Á 

kjörskrá voru 23 þar af kusu 22 eða 95%. 

Já sögðu 17 eða 77%, nei sögðu 5 eða 23%. 

Enginn seðill var auður eða ógildur. Kjara-

samningurinn var því samþykktur með 

77% atkvæða. 

Kjarasamningur við  
sveitarfélögin
Kjarasamningagerð við Samband íslenskra 

sveitarfélaga hófst strax um áramótin en 

lítið gekk og var fyrst og fremst verið að 

skoða samningstextann og velta upp 

málum. En þann 5. maí 2011 eru gerðir 

kjarasamningar á almennavinnumarkaðn-

um og kom þá skriður á kjarasamninga-

gerðina við sveitarfélögin en tillögurnar 

voru okkur ekki að skapi þar sem launa-

hækkun á samningstímanum til lægst laun-

aða fólksins var ekki með sama hætti og 

aðrir voru að semja um, þ.e.  launafjárhæðir 

náðu ekki 34.000 kr. hækkun á samnings-

tímabilinu (2011–2014). Þann 9. júní 2011 

var kjaraviðræðum KJALAR stéttarfélags 

starfsmanna í almannaþjónustu og samn-

inganefndar Sambands íslenskra sveitar-

félaga slitið eftir árangurslausar tilraunir til 

að tryggja hækkun lægstu launa og kjara-

deilunni vísað til ríkissáttasemjara. 

Haldinn var fundur með trúnaðarmönn-

um sem ályktuðu. „Trúnaðarmanna-

fundur KJALAR stéttarfélags haldinn 

þann 10. júní sl. lýsir furðu sinni á  

stefnu Sambands íslenskra sveitar- 

félaga um að það telji það ekki skyldu 

sína að tryggja starfsmönnum sveitar-

félaga lágmarkstekjur fyrir fullt starf. 

Trúnaðarmenn sveitarfélaganna kalla 

eftir viðbrögðum og stefnu sveitar- 

stjórna.“  

Engir fundir voru boðaðir og trúnaðar-

menn farnir að ræða verkfallsaðgerðir með 

haustinu þar sem sumarmánuðir þóttu 

ekki vænlegir til árangurs. Ríkissáttasemjari 

boðar síðan til fundar og kom þá í ljós  

stefnubreyting hjá samninganefnd sveit-

arfélaga og til að gera langa sögu stutta þá 

undirrituðu fulltrúar KJALAR, þau Arna 

Jakobína, Haraldur Tryggvason, Inga Birna 

Tryggvadóttir og Arnheiður Hallgrímsdóttir 

kjarasamninginn við Samband íslenskra 

sveitarfélaga þann 30. júní 2011. Ingunn 

Jóhannesdóttir var eining fulltrúi í viðræð-

unum en náði ekki að vera við undirskrift-

ina.
Vinningshafar páskaeggja á aðalfundi f.v. Hildur, Áslaug og Kristín.



Aðalatriði samningsins er að hann gildir 

frá 1. maí. 2011 til 30. júní 2014 en ný  

launatafla tók gildi  1. júní 2011. Launa-

taxtar hækka að lágmarki um kr. 34.000 á 

samningstímanum. Orlofsuppbót árið 2011 

verður kr. 36.000 og desemberuppbót  

árið 2011 verður kr. 75.500. Við samþykkt  

kjarasamningsins greiðist sérstök ein-

greiðsla, kr. 50.000, hverjum starfsmanni í 

fullu starfi sem er við störf í maí og miðast 

greiðslan við fullt starf í mánuðunum mars-

maí. Starfsmenn sem eru við störf þann 1. 

febrúar 2012 fá greidda sérstaka ein-

greiðslu, kr. 25.000, miðað við fullt starf. 

Starfsmenn í hlutastarfi fá greitt hlut-

fallslega miðað við starfshlutfall 1. febrúar 

2012. Að auki voru nokkrar bókanir um 

starfsmat, starfsþróun og námskeiðsmat. 

Þá tók gildi nýr og endurbættur kafli 11 um 

réttindi og skyldur starfsmanna sveitar-

félaga. 

Kjarasamningurinn fór síðan í kynningu 

og atkvæðagreiðslu. Á kjörskrá voru 563 og 

þar af kusu 223 eða 40%. Já sögðu 202  

eða 91%, nei sögðu 19 eða 8%. Auðir og 

ógildir seðlar voru 2 eða 1%. Kjara-

samningurinn var því samþykktur með 

91% atkvæða. 

Kjarasamningur við samtök 
fyrirtækja í heilbrigðis- 
þjónustu
Í kjölfarið eða þann 31. júní 2011 var síðan 

undirritaður kjarasamningur við Samtök 

fyrirtækja í heilbrigðisþjónustu f.h. Dval-

arheimilisins Dalbæjar. Það gerðu Arna 

Jakobína og Guðrún Ingvadóttir. Samning-

urinn er að allflestu leyti með sama hætti 

og samningur við sveitarfélögin. Á kjörskrá 

voru 34 en þar af kusu 16 eða 47%. Já 

sögðu 16 eða 100%. Samningurinn var því 

samþykktur með öllum greiddum at-

kvæðum.  

Aðrir kjarasamningar
Tónlistarkennarar
Kjarasamningur vegna tónlistarkennara 

sem starfa við Tónlistarskólann á Akureyri 

var undirritaður þann 31. maí 2011. Hann 

var borinn undir atkvæði og voru 7 á kjör-

skrá en þar af kusu 3. Já sögðu 3 eða 42%. 

Kjarasamningurinn var því samþykktur 

með öllum greiddum atkvæðum. 

Hjallastefnan ehf. 
Félagsmenn sem starfa á leikskólanum 

Hraunborg á Bifröst kjósa um samninginn 

með starfsmönnum sveitarfélaga þar sem 

samkomulag við Hjallastefnuna er um að sá 

kjarasamningur gildi að öllu leyti. 

Einstaklingar
Að auki eru starfsmenn sem vinna hjá  

sjálfseignarstofnunum í almannaþágu með 

aðild að félaginu og taka þeir allflestir laun 

samkvæmt kjarasamningu sveitarfélaga og 

kjósa því með þeim félagsmönnum enda 

fer um kjör þeirra samkvæmt honum.

Atvinnuástandið
Atvinnuleysi innan félagsins er svipað nú 

og það var árið 2011 því að um mánaðar-

mótin janúar/febrúar 2012 voru 27 félags-

menn á atvinnuleysisskrá og er það 3,2% 

miðað við virka félagsmenn sem voru þá 

854. Vinnumálastofnun þjónustar atvinnu-

leitendur með ýmsu móti og eiga allir þar 

rétt á viðtali við ráðgjafa. Í lögum um  

vinnumarkaðsaðgerðir eru tiltekin helstu 

vinnumarkaðsúrræði sem Vinnumála-

stofnun skal annast, en þar er um að ræða 

styttri námskeið, starfstengd úrræði, náms-

úrræði, atvinnutengda endurhæfingu og 

ráðgjöf.

Allir þeir sem kjósa að greiða félagsgjald 

til félagsins af atvinnuleysisbótum tryggja 

þar með félagsleg réttindi sín. Þeir hafa 

rétt til þjónustu og endurgreiðslu úr 

Fræðslusjóði, af sumum styrkjum frá 

Styrktarsjóði BSRB, og rétt til orlofshúsa. 

Arna Jakobína Björnsdóttir, formaður 

KJALAR, situr í stjórn Vinnumálastofnunar 

sem fulltrúi BSRB. Guðrún Siglaugsdóttir 

er fulltrúi BSRB í vinnumarkaðsráðs 

Norðurlands eystra. 

Orlofsmál
Skipan Orlofsnefndar félagsins er óbreytt 

frá fyrra tímabili: Auður Kinberg, Ólafur 

Sigurðsson, Ingunn Jóhannesdóttir, Lára 

Þorvaldsdóttir, Sævar Herbertsson og 

Pétur Ásgeirsson. 

Að venju sendir orlofsnefndin frá sér 

sérstakt fréttablað sem er með þeim orlofs-

möguleikum sem verða í boði sumarið 

2012. Eru þetta þeir sumarstaðir sem verið 

hafa í boði undanfarin ár að undanskildu 

sumarhúsinu i Varmahlíð þar sem að-

búnaður þar var ekki sem skyldi og áhugi 

ekki nægur. Þess í stað býður nefndin upp 

á 4ra herbergja íbúð í Súðavík. Þá hefur að 

venju verið kappkostað að lagfæra það sem 

betur má fara í orlofseignum félagsins. 

Félagið hefur verið með íbúð á leigu í 

Reykjavík en leigusamningi var sagt upp 1. 

desember sl. en það hefur staðið til lengi 

og var rætt á síðasta aðalfundi að félagið 

myndi þá fjárfesta í íbúð þar sem eftir-

spurn væri það mikil í Reykjavík allt árið. 

Síðastliðið sumar seldi félagið veiðikort  

og útilegukort á sjálfafgreiðsluvefnum á 

heimasíðunni www.kjolur.is. 

Trúnaðarmenn á námskeiði 22. til 24. mars 2011. 
Við setningu aðalfundar nemendur Tónlistarskólans  

á Akureyri. 

Útgáfu- og upplýsingamál
Kjarasamningar. Sendir hafa verið út kjara-

samningar til allra starfsmanna sem vinna 

hjá sveitarfélögum. Einnig hafa verið send-

ir kjarasamningar til þeirra sem vinna hjá 

Hjallastefnu og Dvalarheimilinu Dalbæ. 

Ekki hefur náðst að klára samninga vegna 

ríkisstarfsmanna þar sem starfsmanna-

skrifstofu ríkisins hefur ekki gefist ráðrúm 

til að yfirfara drögin. Á það einnig við um 

starfsmenn Norðurorku hf. Hægt er að  

nálgast kjarasamningana á heimasíðunni 

www.kjolur.is 

Fréttablöð. Ritnefnd: Anna Baldurs-

dóttir starfsmaður á leikskólanum Kletta-

borg Borgarnesi, er ritstjóri en aðrir í rit-

nefnd eru Magni Rúnar Magnússon, starfs-

maður í Hlíðarfjalli Akureyri og Sigurbjörg 

Björnsdóttir, starfsmaður Heilbrigðis-

stofnunarinnar á Siglufirði. Tvö tölublöð af 

fréttabréfinu KJÖLFESTU voru gefin út á 

árinu 2011. 

Fráfarandi ritnefndarmönnum, þeim 

Margréti Ásgeirsdóttur, Láru Á. Ólafsdóttur 

og Sigurbjörgu Haraldsdóttur, er þakkað 

samstarfið. 

Vinnutímabók var gefin út eins og 

mörg undanfarin ár og nýtur hún alltaf  

jafnmikilla vinsælda. Þar er að finna ýmsar 

upplýsingar um starfsemi félagsins og 

ábendingar um ýmis réttindi. 

Heimasíðan. Segja má að heimasíðan, 

www.kjolur.is sé skrifstofan sem opin er 

allan sólarhringinn. Þar er hægt að afla sér 

upplýsinga um kjara- og réttindamál og 

einnig má nálgast þar ýmis eyðublöð jafn-

framt því sem hægt er að sækja um náms-

styrki. Sjálfsafgreiðslu orlofshúsa, gisti-

miða á hótel, gjafabréf í flug, tómstunda-

kort og útilegukort er þar líka að finna en 

að auki eru allar upplýsingar um orlofshús 

á vegum félagsins á heimasíðunni. 

Trúnaðarmenn
Trúnaðarmannaskóli BSRB var haldinn í 

tveimur lotum á Akureyri á árinu. Fyrri 

lotan, sem er þrep þrjú af sjö, var haldin 

dagana 22. til 24. mars 2011. Allt utanum-

hald og kennarar koma frá Félagsmálaskóla 

alþýðu. 

Þar var fjallað um eftirtalda þætti:

•	 Farið er í lög og reglugerðir um íslensk-

an vinnurétt og vinnumarkað (lögmaður 

BSRB).

•	 Skoðaðar eru þær reiknitölur sem liggja 

að baki útreikningum á starfshlutfalli, 

yfirvinnu og stórhátíðarkaupi.

•	 Gerð eru verkefni tengd útreikningum.

•	 Nemendur læra undirstöðuatriði í ræðu-

mennsku, framkomu og undirbúningi. 

 	 Gerðar eru æfingar með flutningi á 

texta og unnin verkefni.

Seinni lotan, sem var þrep fjögur af sjö, 

var haldin dagana 7. og 8. nóvember 2011. 

Þar var fjallað um eftirtalda þætti:

•	 Farið er dýpra í samskipti á vinnustað.

•	 Hvenær á trúnaðarmaður að koma inn 

í málin og hvenær ekki? 

•	 Hvað er meðvirkni og hvernig kemur 

hún fram í vinnuumhverfinu?

•	 Nemendur kynnast mismunandi stjórn-

unarstílum og leiðtogum.

•	 Leiðtogar með skipunarvald og án þess.

•	 Nemendur kynnast þróun eineltis - 

hvað hefur áhrif og eykur líkur á  

einelti?

•	 Ábyrgð launagreiðanda.

•	 Ábyrgð starfsmanna

•	 Hvað segja lög og reglugerðir um 

einelti?

Kjörtímabili trúnaðarmanna lýkur í 

haust og þá verða kosningar. Mikilvægt að 

trúnaðarmenn gefi kost á sér áfram þar 

sem lotum í trúnaðarmannaþjálfuninni er 

ekki lokið.  Fyrirhugað er að bjóða upp á 

þær þrjár lotur sem eftir eru en ákvörðun 

hefur ekki verið tekin um tímasetningu.

Aðaltrúnaðarmenn eru: Hrefna Ásgeirs-

dóttir, Borgarfjarðardeild; Rakel Sara 

Gunnarsdóttir, FOSHÚN-deild; Sigurbjörg 

Björnsdóttir, Siglufjarðardeild; Arnheiður 

Hallgrímsdóttir, Dalvíkurbyggðardeild; 

Haraldur Tryggvason, STAK-deild, bærinn; 

Filippía Ingólfsdóttir, STAK-deild, ríkið og 

Sævar Herbertsson STAK-deild, hf. fyrir-

tæki. 

Áfallasjóður KJALAR
Í stjórn sjóðsins sitja: Arna Jakobína 

Björnsdóttir, Guðbjörg Antonsdóttir, Bára 

Garðarsdóttir og til vara Haraldur Tryggva-

son. 

Fyrir jólin 2011 voru styrkir veittir til 

Mæðrastyrksnefndar á Akureyri og Rauða 

kross deilda á Dalvík, Hvammstanga og 

Siglufirði. Þetta er ekki réttindasjóður þar 

sem félagsmenn ávinna sér réttindi heldur 

eru félags- og fjárhagslegar aðstæður 

mögulegra styrkhafa skoðaðar hverju sinni. 

Einnig var veittur styrkur vegna útfarar við 

sérstakar aðstæður. 
Séð yfir salinn á aðalfundi 2011. 

Fræðslumál
Símenntun – ævimenntun
Félagið vill að möguleikar félagsmanna til 

náms endurspegli þarfir þeirra og að 

félagsmenn þekki almennt vel til þeirra 

kosta sem bjóðast. Sí- og endurmenntun á 

að vera almenn meðal félagsmanna. 

Félagið á að stuðla að því að menntun-

armöguleikar bjóðist sem flestum og að 

allir félagsmenn eigi rétt til styrkja vegna 

náms. Kynna skal rétt til styrkja með 

markvissum hætti á heimasíðu og í annarri 

útgáfu á vegum félagsins. 

Fræðslusjóður
Iðgjöld til sjóðsins voru kr. 7.084.936 á 

árinu 2011, samanborið við kr. 6.819.906 

árið áður. Samþykkt var 191 umsókn á 

árinu (188 árið áður). Alls voru greiddar 

kr. 5.645.316 í styrki á árinu, samanborið 

við kr. 5.487.932 árið 2010. Meðalstyrkur  

á árinu var því kr. 28.733 og lækkaði úr  

kr. 30.318 frá árinu á undan. 

Hagnaður af rekstri sjóðsins, eftir að 

vaxtatekjur hafa verið lagðar við, nam kr. 

1.121.673 á árinu, samanborið við kr. 

1.438.756 árið 2010. Hrein eign fræðslu-

sjóðs í árslok 2011 nam samkvæmt efna-

hagsreikningi tæpum 25 milljónum króna. 

Stjórn sjóðsins skipa: Arna Jakobína 

Björnsdóttir, Guðbjörg Antonsdóttir, Hulda 

Magnúsdóttir og varamenn Ingunn Jóhann-

esdóttir og Bára Garðarsdóttir.

Námsstyrkir voru kr. 4.567.800 og  

styrkir vegna ferða- og kynnisferða erlendis 

og innanlands og ráðstefnur kr. 920.132. 

Kynnisferðir með styrk frá Fræðslusjóði 

hafa dregist verulega saman en breyting 

varð á umsóknarformi þar sem sveitarfélög 

og stofnanir sem aðild eiga að Mann-

auðssjóði KJALAR geta nú sótt þangað 

vegna slíkra ferða. (Sjá umfjöllun um 

Mannauðssjóð) 

Hámarksfjárhæð til hvers félagsmanns 

hefur því ekki hækkað og verður áfram kr. 

120.000 á hverjum tveimur árum. Þeir 

félagsmenn sem hafa verið félagsmenn  

10 ár eða lengur geta fengið 140.000 kr. á 

hverjum tveimur árum. 

Mannauðssjóður KJALAR – 
starfsmenn sveitarfélaga
Sjóðurinn tók til starfa í maí 2009. Hann 

sinnir markmiðum sínum á sviði símennt-

unar og mannauðs með því að veita styrki 

til: 

a) Sveitarfélaga, stofnana og vinnuveit- 

 enda sem greiða í sjóðinn.

b) KJALAR stéttarfélags. 

c) Verkefna sem sjóðsstjórn skipulegg-

ur eða á aðkomu að.

Á árinu 2011 voru samþykktir styrkir til 

eftirfarandi 18 verkefna: 

Þrenns konar námskeið fyrir 8 vinnu-

staði Akureyrar, tengd innleiðingu nýrrar 

þjónustustefnu bæjarins. Náms- og kynnis-

ferð starfsmanna við Þjónustu- og félags-

miðstöðvar eldri borgara á Akureyri til  

systurstofnana á höfuðborgarsvæðinu og 

hjá sveitarfélaginu Árborg.

Grunnskólar og leikskólar voru fyrir- 

ferðarmestir í styrkumsóknum um náms- 

og kynnisferðir en stjórnin ákvað að  

styrkja þær þar sem þetta eru ferðir sem 

farnar eru að frumkvæði stofnana. Þau 

lönd og staðir sem heimsótt voru eru: 

Kanada, Washington, Akureyri, Skorde í 

Svíþjóð, Birmingham í Englandi vegna sam-

starfsverkefnis á milli Íslands, Póllands, 

Tyrklands, Búlgaríu, Rúmeníu og Englands 

um margbreytileika þjóðanna (mismun-

andi menningu). Einnig var starfsstöðin í 

Hlíðarfjalli styrkt vegna ferðar til Kanada á 

námskeið í snjóflóðafræðum og skíðagæslu 

sem og til Austurríkis. 

Styrkir voru ennfremur veittir til: Þarfa-

greiningar á fræðsluþörf starfsmanna í 

framkvæmdadeild Akureyrarbæjar og til að 

gera fræðsluáætlun og þarfagreiningu fyrir 

starfsmenn öldrunarheimila. Skyndihjálp-

arnámskeið fyrir starfsmenn ráðhúss 

Akureyrar. Námsskeiðið Árangursrík liðs-

heild og breytingar á vinnustað fyrir starfs-

menn bæjarskrifstofu Borgarbyggðar. 

Námskeiðs í hópefli og tölvu- og upplýs-

ingatækni fyrir starfsmenn leik- og grunn-

skóla Dalvíkurbyggðar. Námskeiðs Hluti af 

heild (hópefli, tölvu- og upplýsingatækni) 

fyrir starfsmenn allra grunnskóla á Akur-

eyri. 

Stjórnin hefur ákveðið að bjóða sveit-

arfélögum „Ráðgjafa að láni” til að skipu-

leggja aðra fræðslu en ekkert sveitarfélag 

hefur nýtt sér þann möguleika. Einnig 

greiðir sjóðurinn námskeið sem félags-

menn sækja sér að kostnaðarlausu til 

Fræðslusetursins Starfsmennt. 

Rekstrartekjur fyrir árið 2011 voru kr. 

5.578.606 en kr. 5.349.241 árið 2010 en 

alls voru greiddir út styrkir að upphæð kr. 

5.121.260 á móti 2.600.325 fyrir árið 2010.  

Tap sjóðsins, eftir að tekið hefur verið tillit 

til fjármagnsliða, er kr. -12.125. 

 Í stjórn sjóðsins eru: Fulltrúar KJALAR 

Arna Jakobína Björnsdóttir og Guðbjörg 

Antonsdóttir, fulltrúar sveitarfélaganna 

Guðfinna Harðardóttir og Tryggvi Gunn-

arsson. Guðrún Ósk Sigurjónsdóttir lét af 

störfum í sjóðsstjórninni og er henni þakk-

að samstarfið. Stjórn sjóðsins heldur fundi 

í janúar og september ár hvert og oftar ef 

þurfa þykir. Hún hélt þrjá fundi á starfs-

árinu.

Þróunar- og símenntunar-
sjóður – ríkisstarfsmenn
Markmið sjóðsins er að auka möguleika 

stofnana ríkisins á að þróa starfssvið sitt 

þannig að það samræmist þeim kröfum 

sem gerðar eru til stofnana á hverjum tíma 

og efla símenntun félagsmanna. 

Sjóðurinn sinnir hlutverki sínu með því 

að veita styrki til fræðsluverkefna á sviði 

símenntunar sem eru í samræmi við mark-

mið hans til: 

a) Ráðuneyta, stofnana og vinnuveit- 

 enda sem í sjóðinn greiða. 

b) Hlutaðeigandi stéttarfélaga.

c) Verkefna sem sjóðsstjórn skipu- 

 leggur. 

Umsóknir skulu sendar stjórn sjóðsins 

þar sem fram kemur lýsing á því fræðslu-

verkefni sem sótt er um styrk til, skipulagi 

þess, efnisinntaki, áætlaðri framkvæmd, 

kostnaði, öðrum styrkjum og framlagi 

umsækjanda. Engar umsóknir bárust frá 

stofnunum félagsmanna KJALAR þetta 

árið. Á árinu 2010 varð 4,9 m.kr. tekju-

afgangur af rekstri sjóðsins. Alls voru veitt-

ir styrkir að upphæð kr. 3.541.005.

Sjóðurinn er samstarfssjóður bæjar-

starfsmannafélaga sem semja við ríkið. 

Stjórn sjóðsins skipa: Fulltrúi KJALAR 

Arna Jakobína Björnsdóttir og með henni 

er Unnur Sigmarsdóttir, Starfsmannafélagi 

Vestmannaeyja. Fulltrúar fjármálaráðherra 

eru Ásta Lára Leósdóttir og Ásgeir 

Ásgeirsson. 

Vísindasjóður KJALAR v/
tónlistarkennara
Vísindasjóðurinn er eingöngu fyrir tónlist-

arskólakennara og veitir styrki til þróunar-

starfs, rannsókna, námsgagnagerðar og 

greiðir einnig laun til framhaldsnáms. 

Einn styrkur var afgreiddur á árinu 

upphæð kr. 250.000. Innkoma í sjóðinn var 

kr. 348.529 og með fjármagnstekjum er 

hagnaður sjóðsins kr. 449.583. Guðný Erla 

Guðmundsdóttir er fulltrúi tónlistarkenn-

ara í sjóðsstjórn ásamt Örnu Jakobínu 9 

 

 
 

Í stjórn sjóðsins eru: Fulltrúar KJALAR Arna Jakobína Björnsdóttir og Guðbjörg Antonsdóttir, 
fulltrúar sveitarfélaganna Guðfinna Harðardóttir og Tryggvi Gunnarsson. Guðrún Ósk Sigurjónsdóttir lét af 
störfum í sjóðsstjórninni og er henni þakkað samstarfið. Stjórn sjóðsins heldur fundi í janúar og september 
ár hvert og oftar ef þurfa þykir. Hún hélt þrjá fundi á starfsárinu. 

 

Þróunar- og símenntunarsjóður – ríkisstarfsmenn 

Markmið sjóðsins er að auka möguleika stofnana ríkisins á að þróa starfssvið sitt þannig að það samræmist 
þeim kröfum sem gerðar eru til stofnana á hverjum tíma og efla símenntun félagsmanna.  

Sjóðurinn sinnir hlutverki sínu með því að veita styrki til fræðsluverkefna á sviði símenntunar sem 
eru í samræmi við markmið hans til:  

a) Ráðuneyta, stofnana og vinnuveitenda sem í sjóðinn greiða.  

b) Hlutaðeigandi stéttarfélaga. 

c) Verkefna sem sjóðsstjórn skipuleggur.  

Umsóknir skulu sendar stjórn sjóðsins þar sem fram kemur lýsing á því fræðsluverkefni sem sótt er 
um styrk til, skipulagi þess, efnisinntaki, áætlaðri framkvæmd, kostnaði, öðrum styrkjum og framlagi 
umsækjanda. Engar umsóknir bárust frá stofnunum félagsmanna KJALAR þetta árið. Á árinu 2010 varð 4,9 
m.kr. tekjuafgangur af rekstri sjóðsins. Alls voru veittir styrkir að upphæð kr. 3.541.005. 

Sjóðurinn er samstarfssjóður bæjarstarfsmannafélaga sem semja við ríkið. Stjórn sjóðsins skipa: 
Fulltrúi KJALAR Arna Jakobína Björnsdóttir og með henni er Unnur Sigmarsdóttir, Starfsmannafélagi 
Vestmannaeyja. Fulltrúar fjármálaráðherra eru Ásta Lára Leósdóttir og Ásgeir Ásgeirsson.  

 

Vísindasjóður KJALAR v/tónlistarkennara 

Vísindasjóðurinn er eingöngu fyrir tónlistarskólakennara og veitir styrki til þróunarstarfs, rannsókna, 
námsgagnagerðar og greiðir einnig laun til framhaldsnáms.  

Einn styrkur var afgreiddur á árinu upphæð kr. 250.000. Innkoma í sjóðinn var kr. 348.529 og með 
fjármagnstekjum er hagnaður sjóðsins kr. 449.583. Guðný Erla Guðmundsdóttir er fulltrúi tónlistarkennara 

Mynd 3 sýnir skiptingu á styrkjum árið 2011.

Frá aðalfundi 2011.

Björnsdóttir og tveimur fulltrúum Akureyr-

arbæjar.

Vísindasjóður KJALAR  
v/háskólamanna
Stjórnin úthlutar einu sinni á ári úr A-hluta 

og var hver styrkur fyrir 100% starf allt 

árið 2011 kr. 65.000. Alls sóttu 14 félags-

menn um styrk og var þeim öllum úthlutað 

miðað við starfshlutfall og starfstíma. 

Tekjur sjóðsins voru 800.289 en hann var 

rekinn með tapi að upphæð kr. 85.384 á 

árinu.

Hanna Rósa Sveinsdóttir er formaður 

sjóðsstjórnar og meðstjórnendur eru 

Ingunn Jóhannesdóttir og Arna Jakobína 

Björnsdóttir. Lára Ágústa Ólafsdóttir lét af 

störfum í stjórn sjóðsins og er henni 

þakkað samstarfið. 

Fræðslusetrið Starfsmennt
Fræðslusetrið starfsmennt vinnur að þróun 

á starfstengdu námi, starfsþróunarverk-

efnum og býður upp á margs konar þjón-

ustu og ráðgjöf við stofnanir ríkisins. 

Starfsmennt er í eigu fjármálaráðuneyt-

isins og flestra stéttarfélaga innan BSRB. 

Undanfarið hefur setrið gert marga sam-

starfssamninga við mannauðssjóði bæjar-

starfsmannafélaga um allt land og opnað 

þannig leið fyrir starfsfólk sveitarfélaga  

í nám og þjónustu á vegum setursins. 

Þjónusta Starfsmenntar er félagsmönnum 

aðildarfélaga að setrinu að kostnaðarlausu 

sem hluti af kjarasamningsbundnum rétt-

indum og oft opin öðrum gegn gjaldi. 

Setrið hefur vaxið ár frá ári, allt frá  

stofnun þess 2001, og mun árið 2011 vera 

það umsvifamesta hingað til. Sérsniðið 

stofnananám sem og almenn þverfagleg 

námskeið sem efla margs konar starfs- 

hæfni hafa verið afar vel sótt á árinu ásamt 

farandfyrirlestrum sem vinnustaðir geta 

kallað eftir. Þá hefur náms- og starfs-

ráðgjöf fyrir fullorðið fólk stóreflst og voru 

ríflega 280 viðtöl tekin á árinu. Stór hluti 

þeirra viðtala var við atvinnuleitendur 

innan félaga BSRB með sérstökum sam-

starfssamningi við Vinnumálastofnun. Þá 

leiðir setrið bæði innlend og evrópsk sam-

starfsverkefni sem miða að því að innleiða 

nýjungar og virkja starfsmenn og stjórn-

endur til þátttöku í símenntun. 

Starfsmennt flutti á árinu úr BSRB-

húsinu í Ofanleiti 2 og starfar þar náið  

með öðrum fræðsluaðilum við hönnun 

náms og mannauðseflingu til stofnana. 

Nám er haldið um allt land í samstarfi við 

fjölmarga fræðsluaðila en kynningar á 

námi, skráningar, útskrift og mat fara fram 

í gegnum rafrænt umsýslukerfi seturs- 

ins. 

Fimm stöðugildi eru hjá Starfsmennt  

og ýmis stoðþjónusta er aðkeypt. Fram-

kvæmdastjóri er Hulda Anna Arnljótsdóttir 

og með henni starfa Björg Valsdóttir, skrif-

stofustjóri, Bergþóra Guðjónsdóttir, verk-

efnastjóri og Guðrún H. Sederholm, náms- 

og starfsráðgjafi. Stjórn Starfsmenntar eru 

skipuð þeim Árna Stefáni Jónssyni, for-

manni setursins og Örnu Jakobínu Björns-

dóttur f.h. stéttarfélaganna og varamenn 

þeirra eru Jóhanna Þórdórsdóttir og Þór-

veig Þormóðsdóttir. Guðmundur H. Guð-

mundsson er varaformaður setursins og 

hann ásamt Ásgeiri M. Kristinssyni eru  

skipaðir f.h. fjármálaráðuneytisins og eru 

varamenn þeirra Ásta Lára Leósdóttir og 

Sverrir Jónsson. 

Veffang setursins er www.smennt.is 

og nýtt símanúmer 550 0060.

BSRB
KJÖLUR stéttarfélag tekur fullan þátt í 

starfi innan BSRB. Í umhverfishópi BSRB 

starfar Sævar Herbertsson meðstjórnandi, 

Kristín Sigurðardóttir meðstjórnandi á 

Frá borðhaldi eftir aðalfund 2011. 

Skýr. 2011 2010

Framlög í vinnudeilusjóð ................................................................ 602.985 579.534 

Skrifstofu- og stjórnunarkostnaður ............................................... (62.945) (106.183)

Rekstrarhagnaður 540.040 473.351 

Fjármunatekjur ................................................................................. 2.059.214 3.320.778 
Fjármagnsgjöld ................................................................................. (411.842) (597.739)

Hagnaður ársins 2.187.412 3.196.390 

Rekstrarreikningur ársins 2011

Vinnudeilusjóður

sæti í Fræðslunefnd BSRB, Ingunn Jó- 

hannesdóttir er tengiliður við jafnréttis-

nefnd BSRB, Guðrún Siglaugsdóttir trún-

aðarmaður á sæti í velferðarhópi BSRB, 

Arna Jakobína Björnsdóttir formaður á 

sæti í réttindanefnd og stjórn BSRB, að 

auki situr hún fyrir BSRB í stjórn Vinnu-

málastofnunar, varamaður í stjórn Fræðslu-

miðstöðvar atvinnulífsins og í hópi byggða- 

og sveitarstjórna vegna ESB-aðildar fyrir 

hönd BSRB. 

Stjórn KJALAR stéttarfélags í almanna-

þjónustu ákvað að taka þátt í norrænu 

samstarfi bæjarstarfsmannafélaganna inn-

an BSRB. Gengið var frá samkomulagi um 

samstarf milli aðildarfélaga innan BSRB, 

starfsmannafélaga sveitarfélaga og borgar-

innar. Nú eru félögin alfarið að taka þetta 

samstarf yfir en áður hefur það verið á 

vegum BSRB. Á árinu tók Jakobína Þórð-

ardóttir, framkvæmdastjóri St.Rv., Starfs-

mannafélagi Reykjavíkurborgar, að sér að 

verða ritari hópsins og hefur nú þegar  

sótt tvo fundi vegna þess. Arna Jakobína 

Björnsdóttir var valin formaður hópsins. 

NTR Samtök opinberra  
starfsmanna á Norður-
löndum 
Innan NTR fara fram umræður og skoð-

anaskipti um kjarasamninga, skipulag vel-

ferðarþjónustunnar og önnur málefni sem 

snerta starfsfólk í almannaþjónustu. Einu 

sinni á ári efna samtökin til ráðstefnu um 

tiltekin efni. 

Ráðstefnan var haldin að þessu sinni 

dagana 19.-22. júní 2011 í Ullengsvang í 

Noregi. Yfirheiti ráðstefnunnar var „sam-

spil milli stéttarfélaga og velferðarkerfis-

ins”, þar sem fjallað var meðal annars um 

kostun velferðarsamfélagsins, stéttarfélög 

og lagasetningu, hlutverk stéttarfélaga, 

viðhorf gagnvart stéttarfélögum og ímynd 

þeirra. Ráðstefnuna sóttu f.h. KJALAR 

þær Ingunn Jóhannesdóttir og Guðbjörg 

Antonsdóttir. Fulltrúar frá Íslandi voru alls  

19, fleiri en nokkru sinni fyrr.. 

Á vef BSRB www.bsrb.is er að finna 

ársskýrslu bandalagsins og þar er öllum 

verkefnum BSRB gerð mjög greinargóð 

skil. 

Styrktarsjóður BSRB
KJÖLUR stéttarfélag starfsmanna í al-

mannaþjónustu er aðili að Styrktarsjóði 

BSRB sem stofnaður var með samkomulagi 

við fjármálaráðherra f.h. ríkissjóðs, Reykja-

víkurborg og Launanefnd sveitarfélaga og 

hóf sjóðurinn starfsemi 1. janúar 2001. Frá 

1. janúar 2009 er framlagið í sjóðinn 0,75% 

af öllum launum sem atvinnurekandi greið-

ir. Úthlutanir styrkja úr sjóðnum hófust í 

janúar 2002.

Í stjórn sjóðsins eru: Garðar Hilmarsson, 

St.Rv., formaður stjórnar; Kristín Á. Guð-

mundsdóttir, Sjúkraliðafélaginu (SLFÍ); 

Guðbjörg Antonsdóttir, KILI; Torfi Frið-

finnsson, Félagi op. starfsmanna á Suður-

landi (FOSS); Þórveig Þormóðsdóttir, Fél. 

starfsm. stjórnarráðsins, ritari stjórnar. 

Varamenn eru Gunnar Richardsson, St.

Garðabæjar og Guðlaugur Magni Davíðs-

son, Landssambandi slökkviliðs- og sjúkra-

flutningamanna (LSS). 

Lokaorð
Starfsár KJALAR 2011-2012 hefur að 

mestu verið helgað gerð og frágangi á  

kjarasamningum. Tölulegar upplýsingar úr 

bókhaldi og orlofsári miðast við almanaks-

árið, en verkefnaupplýsingar miðast við 

starfsár stjórnar. Fjölmargir félagsmenn, 

sem of langt yrði upp að telja, hafa komið 

að verki og eru þeim öllum færðar bestu 

þakkir fyrir störf í þágu félagsins. Margréti 

samstarfskonu á skrifstofu þakka ég sam-

stafið.  

Akureyri í mars 2011.

Fyrir hönd stjórnar KJALAR, 

Arna Jakobína Björnsdóttir, 

 formaður 

Séð heim að hótelinu í Ullengsvang.

Frá ráðstefnunni í Ullengsvang. 



A ð a l f u n d u r Aðalfundur KJALAR 
stéttarfélags starfsmanna í almannaþjónustu 

verður haldinn 29. mars 2012 kl. 20:00 í Skipagötu 14, 4. hæð (Lionssalurinn)

Dagskrá:
1.	 Venjuleg aðalfundarstörf

2.	 Kosning fulltrúa á þing BSRB

3.	 Önnur mál

					     Akureyri 9.  mars 2012 

					                          Stjórn KJALAR 

Síðastliðið sumar voru fíflanir í garðinum 

hjá mér að gera útaf við mig. Eins og guli 

liturinn getur verið fallegur, þá er óþolandi 

með túnfífilinn að hann virðist aðeins vaxa 

þar sem enginn vill hafa hann. Eftir nokkra 

baráttu við þetta lífseiga blóm, ákvað ég að 

snúa vörn í sókn. Ég ákvað að nýta jurtina. 

Eftir smá rannsóknarvinnu og fyrirspurnir 

fékk ég uppskrift frá Austfjörðum af fífla-

sýrópi sem er svo merkilega gott að ég kýs 

að kalla það „fíflahunang“, þótt býflugur 

komi hvergi nærri framleiðslunni.

Aðferð:

Tínið 150 hausa af útsprungnum fíflum (best 

frá miðjum júní fram að miðjum júlí)

Setjið fíflana í pott ásamt 1 l af vatni ásamt 

tveimur niðursneiddum sítrónum og látið 

sjóða í 7-10 mín.

Síið vökvann í gegnum taubleyju, ekki gengur 

að sigta hann í gegnum sigti því í fíflunum 

eru litlar flugur sem við viljum ekki fá í 

sýrópið.

Bætið út í vökvann 1 kg af sykri og sjóðið 

saman í ca 1 – 11/2 klst við vægan hita.

Bætið út í vökvann 1 kg af sykri og sjóðið 

saman í ca 1 – 1:30 klst við vægan hita.

Á þessum tímapunkti er gott að láta 

vökvan kólna yfir nótt og sjá hversu stíft 

sýrópið er orðið, ef þið viljið hafa sýrópið 

stífara er ekkert annað að gera en að 

hleypa suðunni upp aftur og leyfa því að 

malla örlítið lengur.

Látið sýrópið kólna og setjið í krukkur.

Ég get lofað ykkur því að bragðið af 

þessu sýrópi kemur ykkur öllum verulega 

á óvart og notagildi þess er nánast óþrjót-

andi, svo ekki sé talað um lækningamátt 

þess. 

Eins og við flest vitum þá er túnfífilinn 

mjög lífseigur og getur læknað sjálfan sig 

aftur og aftur, þess vegna vill ég meina að 

t.d ein teskeið af fíflasýrópi út í te sé gott 

við  særindum í hálsi. 

Sýrópið er einnig gott með ostum eða 

sem marenering á kjúkling eða svínakjöt.

Prófið þetta, þið verðið ekki fyrir von-

brigðum.

Kveðja ,Magni Rúnar Magnússon

Túnfífill „illgresi eða nytjajurt“

Magni Rúnar Magnússon.


